
cuyos trabajos se refieren a algún aspecto de las lenguas indígenas
colombianas.

La interdisciplinariedad de los asistentes así como sus polifacéticas
experiencias favorecieron el clima de enriquecimiento interpersonal, que
a la par sirvió de motivación para avanzar con mayor entereza en pro
de las lenguas americanas y particularmente de las lenguas indígenas
colombianas.

Es indudable que el interés despertado tuvo su génesis en los
planteamientos científicos expuestos por el doctor Tovar.

CERTAMEN CAPITOLINVM XXXIII

OMNIBVS PROSAE LATÍN AE ORATIONIS LATINORVMQUE CARMINVM
STVDIOSIS HOMINIBVS PROPOSITVM A. MDCCCCLXXXI

INSTITVTVM Romanis studüs provehendis, auspicibus apud ítalos
Administro bonis cultus humani civilisque servandis et Romanae civi-
tatis Magistro, ad novum Capitolinum certamen prosae Latinae oratio-
nis Latinorumque carminum omnes omnium gentium Latini sermonis
studiosos homines ínvitat, sperans fore ut ex nobilissimorum ingenio-
rum concertatione aliquid emicet, quod Quiritium maiestate facundia-
que sit dignum.

Certaminis praemium, quod Vrbis Praemium nuncupatur, erit ar-
genteum sigillum, lupam Capitolinam imitatum, honorificentissimum
Romanae civitatis munus, in basi victoris nomen atque annum et diem
certaminis praeferens. Huic sigillo Administer bonis cultus humani civi-
lisque servandis quingenta denariorum Italicorum milia ex aerario
adici iussit.

Ceteri petitores, qui digni habiti sint, laude ornabuntur. Ex iis
autem qui victori proximus de agone discesserit, argénteo nummo de-
corabitur, a civitate Romana item donato, qui in antica parte Capitoli
imaginem, in aversa litterati viri nomen atque annum diemque certa-
minis exhibebit. Huic quoque muneri Administer bonis cultus humani
civilisque servandis ducenta et quinquaginta milia denariorum Italico-
rum ex aerario iussit addi.

Scripta quae praemio ornabuntur typis excudenda, si visum erit,
curabit Institutum Romanis studüs provehendis, ac proinde post an-
num tantum integrum erit auctoribus eadem in lucen edere.

Institutum Romanis studiis provehendis ad hoc prosae Latinae
orationis certamen etiam scholarum discípulos adulescentesque omnes
in Universitatibus studio deditos invitat. Es iis qui primus de agone
discesserit honorifica ornabitur mentone. Cui centum milia quoque de-
nariorum Italicorum adiungentur.

Exitum certaminis, cum diei Vrbis natalis sollemnia celebrabuntur,
in aedibus Capitolinis Romanae civitatis Magister renuntiabit.

LEGES CERTAMINIS

I) Fictis fabellis, commentariolis historicis, disputationibus philo-
logis, denique omni prosae eloquentiae genere certare licet: sed prae-
stantium ingeniorum nova experimenta Capitolinum Certamen requirit.
Scripta quibus pctitores certabunt ne puerorum gymnasiis sint desti-
nata, ne prius in lucem edita, ne alio proemio ornata nevé laude, nevé
ex alio sermone sint conversa. Petitores omnes licebit certamen adire
uno libello.

Doctorum virorum scripta ne mille et quingentis verbis sint bre-
viora; adulescentium autem scripta ne mille breviora sint verbis.

Poetarum carmina ne minus quinquaginta versibus constent, quo-
libet metro exaratis, de qualibet re conscriptis.

II) Tres libellorum suorum exemplaria vel machinula scriptoria
perspicue exarata vel typis excusa et tabellariorum diligentiae com-
mendata mittant scriptorcs aemuli ad Istituto di Studi Romani —
Ufjicio Latino — Piazza dei Cavalieri di Malta, 2 — 00152 Roma pridie
Kal. Febr. proximi anni.

Studiosorum hominum exemplaria non suo tamen distincta sint
nomine ne in integimento quidem, quo conclusa sunt, sed sententia
munita, quae eadem inscripta sit scidulae obsignatae, nomen domici-
liumque scriptoris exhibenti. Discipuli vero libellis nomina domiciliaque
subscribant ac tabellam adiciant, in qua scholae vel Universitatis ordinis
Praeses fidem faciat discipulum, qui ad certamen sit descensurus, veré
scholae illius vel Universitatis ordinis auditorem esse.

III) Tres viri iudices erunt ab Administro bonis cultus humani
civilisque servandis et a civitatis Romanae Magistro et a Praeside Insti-
tuti nostri delecti. Hi post iudicium scidulas resigabunt, quae easdem
quas scripta probata sententias praeferant. Scripta non probata, si
repetita, reddentur: sin minus, una cum scidulis obsignatis, tertio
exacto mense post iudicium publicatum, delebuntur igne. Eodem tem-
poris momento adulescentium scripta, quae auctores non repetiverint,
igni committentur.

D. Roma Kal. Mai. a. MDCCCCLXXXI ab V. c. MMDCCXXXIIII

GEORGIVS PETROCCHI
PRAESES INSTITVn

